REZIME RADA

Djeca sa intelektualnim teškoćama imaju probleme u oblasti kognitivnog funkcionisanja,ali i u oblasti adaptacije na zahtjeve okoline, gdje emocionalni i socijalni razvoj zauzima važno mjesto. Da bi bilo uspješno integrisano u društvenu sredinu, svi aspekti djetetovog razvoja (kognitivni, motorički, emocionalni i socijalni) moraju biti  skladno razvijeni  i u ravnoteži sa djetetovim sposobnostima i zahtjevima okoline. Ukoliko postoje teškoće na i /ili bilo kojem aspektu razvoja pojavljuju se neadaptirana ponašanja koja ostavljaju posljedice kroz učenje, ponašanje, utiču na pojavu psihopatoloških oboljenja  što ometa uspješnu socijalizaciju. 

Shodno tome  definisan je problem i cilj ovog itsraživanja.

Cilj ovog istraživanja je ispitivanje emocionalne prilagođenosti i nepoželjnih oblika ponašanja djece sa intelektualnim teškoćama  u odnosu na spol, dob, stepen intlektualne teškoće, na obrazovni nivo roditelja, u odnosu na uvjete života.

Istraživanjem je obuhvaćeno 102 ispitanika oba spola podjeljenih u dvije grupe:

1. Djeca sa intelektualnim teškoćama

      2.     Roditelji djece sa intelektualnim teškoćama.

Uzorak djece sa intelektualnim teškoćama  činilo je 51 dijete sa intelektulanim teškoćama, koja se obrazuju u Zavodu za odgoj i obrazovanje osoba sa smetnjama u psihičkom i tjelesnom razvoju Tuzla, odabrano metodom prigodnog uzimanja uzorka. Kriterij odabira učenika su bili da su djeca sa intelektualnim teškoćama, oba spola, starosne dobi od 6 do 17 godina, te da su od strane Komisije za razvrstavanje i evidenciju djece s smetnjama u psihičkom i tjelesnom razvoju kategorisani kao djeca s intelektualnim teškoćama. 

Uzorak roditelja činilo je 51 roditelja/staratelja učenika sa intelektualnim teškoćama, oba spola. Opšti podaci o ispitanicima prikupljeni su primjenom Opšteg upitnika. Procjena  emocionalne prilagođenosti djece sa intelektualnim teškoćama izvršeno je  primjenom  Testa za otkrivanje djece sa emocionalnim poremećajima: Nacrtaj čovjeka: Skrining procedure za emocionalne poremećaje (DAP: SPED-Draw A Person: Screening Procedure For Emotional Disturbance, autora Naglieri, McNeish i Bardos, 1991).

 Za procjenu nepoželjnih oblika  ponašanja djece  sa teškoćama u učenju  korištena je Skala adaptivnog ponašanja AAMD II dio.

Na osnovu sprovedenog istaraživanja zaključeno je slijedeće: da postoji visoka učestalost emocionalnih poremećaja djece sa intelektualnim teškoćama kao i nepoželjnih oblika ponašanja. Uočeno je da se najveća razlika u pogledu emocionalnog prilagođavanja pojavila u odnosu na spol, gdje su djevojčice pokazale veću razinu emocionalnih poremećaja u odnosu na dječake. Dok razlike nisu utvrđene s obzirom na dob, u odnosu na stepen intelektualne teškoće, u odnosu na obrazovni nivo roditelja i u odnosu na uvjete života.
Takođe je zaključeno da se najveća razlika u pogledu nepoželjnih oblika ponašanja pojavila u odnosu na dob, gdje djeca sa intelektualnim teškoćama više uzrasne dobi imaju više izražene nepoželjene oblike ponašanja u odnosu na djecu sa intelektualnim teškoćama niže uzrasne dobi.

Na osnovu dobijenih rezultata ukazuje se potreba za individualnom podrškom u oblasti emocionalno-socijalnog razvoja djece sa intelektualnim teškoćama, a sa ciljem prevencije emocionalno neprilagođenog ponašanja.
